PREZIDENSIA

KONSELLU
MINISTRUS

V GOVERNU KONSTITUSIONAL

DiL1, LORON 29 FULAN MAIU TINAN 2013

KOMUNIKADU IMPRENSA

Sorumutu estraordinariu Konsellu Ministru loron 29 fulan Maiu 2013

V Governu Konstitusional hala’o sorumutu extraordinaria iha kuarta-feira semana liu ba, loron 29 fulan
Maiu 2013, iha sala sorumutu Konsellu Ministru nian, iha Palasiu Governu, iha Dili, no aprova ona:

1. Proposta Lei ba alterasaun dahuluk Organika Kamara Kontas Tribunal Superior

Amdministrativu, Fizkal no Kontas nian

Alterasaun ne’e hakarak ajusta montante, dolar millaun lima, hosi kontratu hirak ne’ebe mak tenke hetan
uluk lai vistu hosi Kamara Kontas, nune’e mos ninia prosedimentu balun, no prazu ida nesesariu atu

hato’o aprezentasaun kona-ba konta Jeral Estadu nian.

2. Rezolusaun Governu ne’ebe aprova Apoiu Solidariedade ba Republika Demokratika Sao
Tomé e Principe

Nu'udar Estadu ki'ik ida, Sdo Tomé e Principe, enfrenta difikuldade grave iha politika no dezafiu
ekondmiku nian ne’ebé mosu la’os de’it iha nia prespektiva atu kombate hasoru kiak, maibe més nia

objektivu atu hodi dezenvolve nasaun.

Estratéjia Nasional ba Hamenus Kiak ne’ebé Estadu Sao Tomé e Principe aprova tiha ona iha tinan
2002, prevee ona katak, to’o tinan 2015, indise hamenus moris kiak nian sei to’o porsentu 17,7%. Dezafiu

ne’e difisil ba pais ida ne’ebe nivel malnutrisaun no subnutrisaun dala nen as liu normal.

Ho konsiénsia ida atu tulun lori pais irmaun ne’e hamutuk ho ninia populasaun ba moris ida dignu no
di'ak no haree katak estabilidade politika mak hanesan esensial atu promove no konsolida koezaun
sosial, mak Governu Timor-Leste aprova tiha ona atu f6 osan $ 5.000.000.00 (Millaun Lima ddlar

amerikanu) ba Orsamentu Jeral Estadu 2013 Governu Sdo Tomé e Principe nian, no apoiu espesial ba

finansiamentu projektu espesifiku Asembleia Nasiondl ba tinan 2013, ho valér USD $ 2.000.000.00

(millaun rua dolares amerikanu). Montante hirak ne’e disponibiliza liu hosi Fundu Kontinjénsia nian.

3. Dekretu Governu ne’ebé aprova Subsidiu Alimentasaun hosi Funsionariu sira ho Funsaun

Vijilansia Diresaun Nasional Seguransa ba Edifisiu Publiku sira nian

Diploma ida ne’e revoga Dekretu Governu n° 3/2012, loron 14 fulan Marsu, no hodi fixa osan USD $ 30
(ddlar amerikanu tolunulu) ba fulan-fulan, valér subsidiu ba alimentasaun ba funsionariu sira ne’ebé ho
funsaun halo vijilansia ba Diresaun Nasional Seguransa ba Edifisiu Publiku sira. Montante hirak ne’e
prevee ona iha Orsamentu Jeral Estadu nian, tinan 2013.

4. Rezolusaun Governu ne’ebe Aprova tiha Intervensaun hosi Ministériu Komérsiu Industria

no Ambiente iha Merkadu Material Konstrusaun nian

Merkadu nasional ba material konstrusaun sira aprezenta limitasaun balun ba nivel kuantidade no
kualidade, ne’ebé provoka hodi halo instabilidade ba presu no dezigualdade sosial iha asesu ba bens
hirak ne’e. Hare ba senériu ne’e, Konsellu Ministru rezolve autoriza Ministériu Komérsiau Industria no
Ambiente (MCIA) hodi intervein hamutuk iha merkadu material konstrusaun nian. MCIA mak sei
responsabiliza atu fixa presu hirak ne’e, halo inspesaun ba kualidade no kustu material-prima ba
konstrusaun nian, nune’e moés atu hodi promove publikasaun presu sira ne’e ba iha 6rgaun

komunikasaun sosial.

